ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը և նպատակը
Հայաստանի Հանրապետության 2024 թվականի պետական բյուջեի մասին ՀՀ օրենքում ամրագրված է դրույթ, համաձայն որի պետական սեփականություն հանդիսացող գույքը հիմնադրամներին վարձակալության հանձնելիս հաշվարկված վարձակալական վճարները Կառավարության սահմանած դեպքերում թողնվում են հիմնադրամների տնօրինությանը՝ որպես Հայաստանի Հանրապետության կողմից հիմնադրամներում կատարվող կամավոր գույքային վճար՝ առանց սահմանափակման, այդ գումարներն արտահայտելով Հայաստանի Հանրապետության 2024 թվականի պետական բյուջեների կատարման մասին հաշվետվությունների ծախսային մասում՝ որպես պետական բյուջեից հիմնադրամներին կատարված հատկացումներ, իսկ եկամուտներում՝ որպես այդ հիմնադրամների կողմից նույն գումարների չափով պետական բյուջե վճարված վարձակալական վճարների ստացում:
Համաձայն ՀՀ կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման` փոխանցումը կատարվելու է Հայաստանի Հանրապետության կառավարության համապատասխան որոշման առկայությամբ: 

1.1. Ներկա վիճակը և առկա խնդիրները
ՀՀ կառավարության մի շարք որոշումներով պետական սեփականություն հանդիսացող գույքը հիմնադրամներին, ընկերություններին վարձակալության հանձնելիս հաշվարկված վարձակալական վճարները թողնվում են հիմնադրամների տնօրինությանը՝ որպես Հայաստանի Հանրապետության կողմից կատարվող կամավոր գույքային վճար: Մասնավորապես.
ՀՀ կառավարության 19.02.2009թ. թիվ 158-Ա որոշմամբ Երևան քաղաքի Կ. Ուլնեցու 64 հասցեում գտնվող անշարժ գույքը վարձակալության իրավունքով տրամադրվել է «Երեխաների աջակցության կենտրոն» հիմնադրամին` վարձավճարները որպես Հայաստանի Հանրապետության կողմից կատարվող կամավոր գույքային ներդրում կատարելու պայմանով: Որոշման հիմքով ՀՀ ԿԱ Պետական գույքի կառավարման կոմիտեի (իրավանախորդ՝ ՀՀ ԿԱ պետական գույքի կառավարման վարչություն) և Հիմնադրամի միջև 24.03.2009թ.-ին կնքվել է «Ոչ բնակելի տարածքի վարձակալության» անժամկետ պայմանագիր,  տարեկան վարձավճարը սահմանելով 5,016,000.0 դրամ:
 ՀՀ կառավարության 23.03.2023թ. թիվ 384-Ա որոշմամբ Երևան քաղաքի Արամի 44 հասցեում գտնվող 896 քառ.մետր մակերեսով վարչական շենքը և դրա զբաղեցրած, օգտագործման ու սպասարկման համար անհրաժեշտ 0.0421 հեկտար հողամասը 10 տարի ժամկետով վարձակալության իրավունքով տրամադրվել է Սիմոնյան կրթական հիմնադրամին` պայմանով, որ Հիմնադրամի կողմից պետք է բարեկարգվեն և հիմնանորոգվեն քաղ. Երևան, Կենտրոն, Մ. Բաղրամյան պողոտա 24/6 հասցեում գտնվող շենքի 651,4 քառ. մետր ընդհանուր մակերեսով 5-րդ և 6-րդ հարկերի տարածքները, և նշված տարածքների շինթույլտվություն չպահանջող բարեկարգման և վերանորոգման աշխատանքների գումարը չի կարող գերազանցել 60 մլն դրամը՝ այդ չափով վարձավճարները որպես Հայաստանի Հանրապետության կողմից կատարվող կամավոր գույքային ներդրում կատարելու պայմանով: Որոշման հիմքով ՀՀ ՏԿԵՆ Պետական գույքի կառավարման կոմիտեի և Հիմնադրամի միջև 10.05.2023թ.-ին կնքվել է «Ոչ բնակելի տարածքի վարձակալության» պայմանագիր՝ 10 տարի ժամկետով, ամսական 5,035,000.0 դրամ վարձավճարով:
Համաձայն Սիմոնյան կրթական հիմնադրամի կողմից ներկայացված տեղեկատվության և ավարտական ակտի՝ տվյալ տարածքի բարեկարգման և վերանորոգման աշխատանքների ընդհանուր արժեքը կազմել է 59,259,965.0 դրամ:
Այսինքն, 2023 թվականին փոխհատուցվել է 2023 թվականի հոկտեմբերի 6-ից մինչև դեկտեմբերի 31-ը 14,292,903 դրամը (տարածքը վարձակալին է հանձնվել 06.10.2023 թվականին, ուստի 06.10.2023-31.12.2023թթ. ընկած ժամանակահատվածի համար վարձավճարը կազմում է 14,292,903.0 դրամ) և 2024 թվականի համար ենթակա է փոխհատուցման 59,259,965-14,292,903=44,967,062 դրամը՝ մինչև 2024 թվականի սեպտեմբերի 28-ը ներառյալ, որից հետո հաշվարկվող վարձավճարը Հիմնադրամի կողմից ենթակա է փոխանցման ՀՀ պետական բյուջե:

1.2. Առկա խնդիրների առաջարկվող լուծումները

Ապահովել «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 2-րդ և 3-րդ կետերի, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման 3-րդ կետի 5-րդ ենթակետի պահանջների կատարումը:

2. Նախագծի մշակման գործընթացում ներգրավված
ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:

3. Ակնկալվող արդյունքը
Հայաստանի Հանրապետության պետական սեփականություն համարվող գույքը հիմնադրամներին վարձակալության հանձնելիս հաշվարկված վարձակալական վճարները` որպես Հայաստանի Հանրապետության կողմից հիմնադրամներում կատարվող կամավոր գույքային վճար, թողնել հիմնադրամների տնօրինությանը:

4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Հայաստանի Հանրապետության 2024 թվականի պետական բյուջեի մասին» օրենքում, Հայաստանի Հանրապետության կառավարության 2023 թվականի դեկտեմբերի 28-ի N 2323-ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագծի ընդունումը ՀՀ պետական բյուջեում ծախսերի և եկամուտների էական փոփոխություններ չի առաջացնում:

5. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

